
HACIFӘXRӘDDİN SӘFӘRLİ 
 

ORDUBAD RAYONUNUN BİLӘV KӘNDİ: TARİXİ, ABİDӘLӘRİ 
 

Mәqalәdә Ordubad rayonunun inkişaf etmiş yaşayış mәskәnlәrindәn biri olan Bilәv kәndinin tarixindәn vә әrazi-
sindәki abidәlәrdәn bәhs olunur. Әsasәn Orta әsrlәr dövrünә aid olan bu abidәlәrin tәhlilinә әsasәn aydın olur ki, kәn-
din әsası tәxminәn V-VII әsrlәrdә qoyulmuş vә o inkişaf etmiş Orta әsrlәr dövründә yüksәk inkişaf sәviyyәsindә olmuş-
dur. Kәnddә tәdqiq olunan epiqrafik abidәlәr tәsdiq edir ki, orada daş üzәrindә işlәmә, bәdii daşyonma sәnәti üzrә 
mәrkәz fәaliyyәt göstәrmiş vә bu mәrkәzdә dәyirman daşları, qoç fiquru tipli qәbirüstü xatirә abidәlәri hazırlanmışdır. 
 

Açar sözlәr: Naxçıvan, Ordubad, Bilәv, qala, yaşayış yeri, körpü, qoç fiquru, kitabә. 
 

Giriş. Naxçıvan Muxtar Respublikasının tәrkibindә ayrıca inzibati-әrazi bölgüsü olan Ordu-
bad rayonunda tarix vә mәdәniyyәt abidәlәrinin zәnginliyi ilә seçilәn, inkişaf etmiş yaşayış mәskәn-
lәrindәn biri dә Bilәv kәndidir. Rayon mәrkәzindәn 35 km şimal-qәrb tәrәfdә yerlәşәn Bilәv kәndi 
Ordubad bölgәsinin dağlıq әrazidә yerlәşәn nisbәtәn iri yaşayış mәskәnlәrindәndir. Kәndin әrazisin-
dә indiyәdәk bir sıra tarix vә mәdәniyyәt abidәlәri, o cümlәdәn yaşayış yeri, qalalar, qәbiristanlıq-
lar, körpü, epiqrafik abidәlәr vә s. maddi-mәdәniyyәt nümunәlәri gәlib çatmışdır. 

“Bilәv” oykonimi haqqında. Muxtar respublikanın әn iri çaylarından olan Gilançayın sahil-
lәrindә yerlәşәn kәndin adının (Bilәv) mәnası ilә әlaqәdar kәnd әhalisi arasında müxtәlif fikirlәr 
vardır. Keçәn yüzilliyin 80-ci illәrinin әvvәllәrindә mәlumat topladığımız bir qrup kәnd sakininin 
fikrincә, kәndin Bilәv adlanması onun keçmişdә çox böyük olması ilә әlaqәdardır. Çox böyük ol-
duğu üçün ona әvvәllәr “min ev” vә ya “min әv” deyilmiş, sonradan isә bu ad tәdricәn “Bilәv” şәk-
linә düşmüşdür. 

Başqa bir fikrә görә isә kәndin adı “Bülöv” sözünün tәhrif olunmuş formasıdır. Bu fikri irәli 
sürәnlәr kәndin әtrafında indi dә çoxluq tәşkil edәn bülöv daşlarına (itilәyici daşlara) istinad edirlәr. 

Kәndin yetirmәsi, geologiya-mineralogiya üzrә fәlsәfә doktoru, doğulub boya başa çatdığı 
Bilәv kәndi haqqında iri hәcmli kitab yazan Hәmid Aslanlı isә bu fikirlәrlә razılaşmır. O, türk xalq-
ları yaşayan bir sıra bölgәlәrdә, o cümlәdәn Naxçıvan Muxtar Respublikası әrazisindә mövcud olan 
Bilәv adlı yer adlarını tәhlil edәrәk kәndin adının qәdim türk tayfaların birinin adından götürülmәsi 
fikrinә gәlmişdir [1, s. 83]. Biz dә, qәdim vә Orta әsrlәr dövründә yaşayış mәskәnlәrinin çoxunun 
adının tayfa adları ilә әlaqәdar yaranması faktını әsas götürәrәk H.Aslanlının Bilәv toponimi ilә әla-
qәdar söylәdiyi bu fikrin daha düzgün olması qәnaәtindәyik. 

Kәnddә qeydә alınan arxeoloji abidәlәr, tarix vә mәdәniyyәt nümunәlәri onun zәngin tarixi 
keçmişindәn xәbәr verirlәr. 

Bilәv yaşayış yeri. Bu yaşayış yerinin qalıqları kәndin müasir tikintilәrinin altında qalmışdır. 
Mәdәni tәbәqәsinin qalınlığı 0,5-1,5 metrәdәk izlәnilәn yaşayış yerindә şirli vә şirsiz saxsı mәmu-
latları (qәlyan, çıraq, küpә, nimçә vә s.) aşkar edilmişdir. Әldә olunan maddi-mәdәniyyәt nümunә-
lәrinin tәhlilinә әsasәn demәk olar ki, kәndin әsası İlk Orta әsrlәr zamanı, tәxminәn V-VII әsrlәrdә 
qoyulmuşdur [2, s. 178]. 

Babәk qalası. Bilәv kәndinin cәnub-qәrb tәrәfindә, Gilançayın sağ sahilindә, yüksәk dağın 
üzәrindә kәnd әhalisi arasında “Babәk qalası” adlandırılan müdafiә istehkamı vardır. Deyilәnә görә, 
Xürrәmilәr hәrәkatının әn qüdrәtli rәhbәrlәrindәn olan Babәk bu qalada olduğu üçün istehkam belә 
adlanmışdır. Qalaya qәrbdәn bir çıxış yolu vardır. Onun içәrisindә yaşayış binalarının qalıqları indi-
yәdәk qalmaqdadır. Tәdqiqatçıların fikrincә, qaladan II-XIV әsrlәrdә müdafiә mәqsәdi ilә istifadә 
olunmuşdur. 

Bilәv qalası. Müasir yaşayış mәskәninin mәrkәzindә dә müdafiә qalasının qalıqları qalmaq-
dadır. Kәndin adı ilә “Bilәv qalası” adlandırılan bu qalanın qalıqları “Taxtır” adlanan tәpәnin üstün-
dә yerlәşir. Zaman keçdikcә qalanın divarları güclü şәkildә dağıntıya mәruz qalmış, divar qalıqları 
bәzi yerlәrdә izlәnmәkdәdir. Qalanın әrazisindә dördkünc formalı yaşayış evlәrinin izlәri qalır. Qa-
ladan Orta әsrlәr zamanı xarici müdaxilәlәr vaxtı müdafiә mәqsәdi ilә istifadә olunmuşdur. Әldә 
olunan maddi-mәdәniyyәt nümunәlәrinә әsasәn qalanı Erkәn Orta әsrәr dövrünә, tәxminәn VII-X 
әsrlәrә aid etmәk olar [2, s. 178-179]. 

Yaşayış mәskәnindә indiyәdәk qalan Orta әsrlәr dövrünә aid maddi-mәdәniyyәt nümunәlә-
rinin, xüsusilә kәndin cәnubunda möhtәşәm körpünün, yaşayış mәskәninin müxtәlif yerlәrindә beş-
dәn artıq Orta әsr qәbiristanlığının, bu qәbiristanlıqlarda başdaşı, sәnduqә, xüsusilә daş qoç fiquru 
tipli (onların sayı 50-dәn artıq olmuşdur [1, s. 61] vә bu fiqurlarının çoxluğuna görә Bilәv kәndi 
Naxçıvan Muxtar Respublikasında birinci yerdәdir) qәbirüstü xatirә abidәlәrinin olması, bu abidә-
lәrin üzәrindә kitabәlәrin hәkk edilmәsi onun Orta әsrlәr zamanı yüksәk inkişaf sәviyyәsindә olma-
sından xәbәr verәn gözәl nümunәlәrdir. 

Bilәv körpüsü. Bilәv kәndinin cәnub tәrәfindә orta әsrlәr zamanı Gilançay üzәrindә inşa 
olunmuş körpü vardır. Zәmanәmizәdәk yarımuçuq vәziyyәtdә gәlib çatan qalıqlarına әsasәn demәk 
olar ki, körpünün uzunluğu tәxminәn 60 metr, eni 4 metrә yaxın, hündürlüyü 7-8 metr olmuşdur. 
Hazırda ancaq şәrq tağı salamat qalan körpünün uzunluğuna әsasәn onun inşa edilәrkәn 4 vә ya 5 
aşırımlı olduğunu söylәmәk olar. Orta әsr Bilәv kәndi Böyük İpәk yolunun üstündә, mühüm karvan 
yollarının qovşağında yerlәşirdi. Bir tәrәfdәn Gilan şәhәrini vә Plovdağdakı, Sabirkәnddәki yaşayış 
mәskәnlәrini, o biri tәrәfdәn dә Naxçıvan vә Culfa şәhәrlәrini, Әlincәçay vadisindәki yaşayış mәs-
kәnlәrini Zәngәzurla vә Qarabağla birlәşdirәn karvan yolları Bilәvdәn keçirdi [1, s. 138]. Haqqında 
bәhs olunan körpü dә bu karvan yolları ilә hәrәkәt edәn ticarәt karvanlarına vә yerli әhaliyә xidmәt 
etmәk mәqsәdi ilә inşa edilmişdi. 

Körpünün üstündә epiqrafik sәnәd – kitabә olmadığı üçün  onun inşa tarixi haqqında dәqiq vә 
sanballı elmi fikir söylәmәk mümkün deyildir. Geologiya-mineralogiya üzrә fәlsәfә doktoru H.Aslan-
lı onu Xudafәrin körpülәri ilә eyni dövrә aid edir [1, s. 58]. Bizim fikrimizcә, körpü XVI-XVII әsr-
lәrdә, ehtimal ki, I Şah Abbas dövründә (1587-1629-cu illәr) inşa edilmişdir. 

Kәndin köhnә mәscidinin şәrq tәrәfindә, qoç fiqurları olan qәbiristanlığın yaxınlığında el ara-
sında “Tay çuxuru” adlanan yer vardır. Keçmişdә burada karvanlar dayanar, dincәlәr vә alver edәr-
lәrmiş. “Tay çuxuru” ehtimal ki, dәvәlәrin dincәlmәsi üçün onların yüklәrinin – tayların yığıldığı 
yer olmuşdur. 

Kәndin cәnubdan girişindә, sağ tәrәfә, yoldan tәxminәn 1,5 km aralı, şәrqdә “Elti dağı” deyi-
lәn yer vardır. Orada iri dәyirman daşları qalmışdır. Әhalinin dediyinә görә orada zәyәrәk әzib ya-
ğını çıxarırmışlar. 

Babәk qalasının şimal tәrәfindәn gedәn yol el arasında “Karvan yolu” adlanır. Şәrqdәn gәlә-
rәk bu yol ilә hәrәkәt edәn karvanlar gedib Culfa rayonundakı Qotur Dizә (Kәrim qulu dizә) kәn-
dindәn keçәrәk Yaycı düzünә, oradan Naxçıvana, Ordubada vә Cәnubi Azәrbaycana gedirmiş. Bu 
yolun üstündә, Babәk qalasından qәrbdә, “Dәhnә dәrә” adlanan yerdә daş üzәrindә işlәmә üzrә 
mәrkәz olmuşdur. Orada sәrt ağ daşdan dәyirman daşları düzәltdirmişlәr. Bura el arasında “Daşkә-
sәn” adlanır. 

Ticarәt yollarından biri qәrbdәn, Kırna kәndi tәrәfdәn gәlәrәk Gilançay üzәrindәki Bilәv 
körpüsündәn keçәrәk Şam (indiki Gilançay) kәndinin şimalından keçәrәk Çәnnәbә, oradan Orta әsr 
Әylis şәhәrinә, oradan da Ordubad şәhәrinә, daha sonra şәrqә gedirmiş. 

Bilәv kәndinin cәnub tәrәfindә, Gilançayın sol sahilindә “Abdal dağı” deyilәn dağ vardır. Eh-
timal ki, Babәk qalasından şimal-şәrq tәrәfdә yerlәşәn bu dağ hәmin әrazidә fәaliyyәt göstәrәn sufi-
tәriqәti mәnsubları – abdal qәlәndәrlәr ilә әlaqәli olduğundan belә adlanmışdır. 

Kәndin cәnub hissәsindә “Carçı dağı” deyilәn şiş qaya vardır. Yaşlı sakinlәrin fikrincә, Orta 

әsrlәr zamanı hamı eşitsin deyә carçılar hәmin qayanın üstünә qalxaraq oradan hәr hansı bir mәsәlә 
ilә әlaqәdar xәbәr verilәrmiş. 

Epiqrafik abidәlәr. Bilәv kәndinin müxtәlif yerlәrindә Orta әsrlәr dövrünә aid 5 qәbiristanlıq 
vardır. Bu qәbiristanlıqlarda zәmanәmizәdәk bir neçә epiqrafik sәnәd – mәzar kitabәsi gәlib çat-
mışdır. Bu kitabәlәr әsasәn sәnduqә vә daşdan hazırlanmış qoç fiquru tipli qәbirüstü xatirә abidәlәri 
üzәrindә hәkk olunmuşlar. Keçәn yüzilliyin 80-ci illәrinin әvvәllәrindә kәnddә tәrәfimizdәn epi-
qrafik tәdqiqatlar aparılmış vә bir neçә mәzar kitabәsi tәdqiq edilәrәk elmi dövriyyәyә daxil edil-
mişdir [3]. Sonralar da, bu tәdqiqatlar davam etdirilmişdir: 

1. Qırmızımtıl rәngli daşdan hazırlanmış bir sәnduqә (142×29×30 sm) üzәrindә hәkk olunmuş 
kitabә müәyyәn qәdәr aşınmaya mәruz qalmış, bәzi yerlәri oxunmaz hala düşmüşdür. Әrәb dilindә 
hәkk olunan kitabәnin mәtnindәn oxunan sözlәrin tәrcümәsi belәdir: 

“Onun sahibi Hüseynin oğlu... Ey Әli! 909-cu il”. 
909 h.i. = 26.06. 1503-13.06. 1504-cü il. 

Kitabәni ilk dәfә M.Nemәt tәdqiq etmişdir [3, s. 71]. 
2. Qırmızımtıl rәngli daşdan hazırlanmış daş qoç fiquru tipli qәbirüstü xatirә abidәsinin 

(106×56×34 sm) üzәrindә kitabә. Fiqurun sağ yanında hәkk olunan kitabәnin mәtni tarixdәn iba-
rәtdir: 

“1038-ci il”. 
1038 h.i. = 31.08. 1628-20.08. 1629-cu il. 

Qoç fiqurunun belindә hәkk edilәn kitabәnin bir hissәsi, yәni mәrhumun adı aşınaraq ovul-
muşdur. Kitabәdәn ancaq bu sözlәr oxunmuşdur: 

“Onun sahibi... “. 
Kitabәni XVII әsrә aid etmәk olar. 

Kitabәni ilk dәfә M.Nemәt tәdqiq etmişdir [3, s. 84]. 
3. Kәndin şәrq tәrәfindәki, tәpәnin üzәrindә yerlәşәn qәbiristanlıqda bir neçә qoç fiquru üzә-

rindә hәkk edilmiş kitabә tәdqiq olunmuşdur. Qırmızımtıl rәngli daşdan hazırlanmış qoç fiquru 
(80×35×27 sm) üzәrindәki kitabә tamamilә salamat qalmışdır. Fiqurun sol yanında nәsx xәtti ilә oy-
ma yolu ilә әrәb dilindә hәkk edilmiş kitabәnin mәtninin tәrcümәsi belәdir: 

“Onun sahibi Övliya Quludur. 1075-ci il” [4, s. 53]. 
1075 h.i. = 25.07. 1664-13.07. 1665-ci il. 

Fiqurun bәdәni salamat olsa da ayaqları sınmışdır. 
Kitabәni sonralar M.Nemәt dә tәdqiq etmişdir [3, s. 86]. 
4. Qәbiristanlıqda qırmızımtıl rәngli daşdan hazırlanmış daş qoç fiquru tipli başqa bir qәbir-

üstü xatirә abidәsi (103×60×76 sm) üzәrindә hәkk edilmiş kitabә dә salamat vәziyyәtdәdir. Ancaq 
fiqurun ayaqları sınmışdır. Hazırda Naxçıvan şәhәrindәki “Naxçıvanqala” Tarix-Memarlıq Muzey 
Kompleksinin hәyәtindә mühafizә olunan vә nümayiş etdirilәn abidәnin sol yanında oyma üsulu ilә 
nәsx xәtti ilә әrәb dilindә kitabә hәkk edilmişdir. Kitabәnin mәtninin tәrcümәsi belәdir: 

“Onun sahibi Zeynal Bәkiridir. 1078-ci il” [4, s. 85-86]. 
1078 h.i. = 23.06. 1667-10.06. 1668-ci il. 

Kitabәni sonralar M.Nemәt dә tәdqiq etmişdir [3, s. 87]. 
5. Qırmızımtıl rәngli daşdan hazırlanmış daş qoç fiquru tipli qәbirüstü xatirә abidәsi 

(172×22×36 sm) üzәrindә kitabә oyma yolu ilә nәsx xәtti ilә әrәb dilindә hәkk edilmişdir. Biz 
kәnddә ilk dәfә olarkәn bu qoç fiquru qәbiristanlığa qalxan yolun kәnarında olan yarımuçuq mәsci-
din divarına hörülmüş vәziyyәtdә idi. Kitabәsi divarın içәrisindә olduğu üçün görünmürdü. Kәndә 
sonrakı sәfәrlәrimiz zamanı mәscidin divarının uçduğunun vә fiqurun yerә düşdüyünü gördük. Hә-
min vaxt fiqurun üzәrindәki kitabәni tәdqiq etdik. Kitabәnin mәtninin tәrcümәsi belәdir: 

“Onun sahibi Niyazәlinin oğlu Nәcәfdir. 1080-ci il” [4, s. 54]. 
1080 h.i. = 01.06. 1669-20.05. 1670-ci il. 

Kitabәni sonralar M.Nemәt dә tәdqiq etmişdir [3, s. 87]. 
6. Kәnddә daş qoç fiquru tipli başqa bir qәbirüstü xatirә abidәsi (11×57×28 sm) üzәrindә hәkk 

edilәn kitabә dә tәdqiq olunmuşdur. Әrәb dilindә iki sәtirdә oyma yolu ilә hәkk edilmiş kitabәnin 
mәtninin tәrcümәsi belәdir: 

“Onun sahibi Sәfәrәlidir. 1088-ci il. Abidin işidir”. 
1088 h.i. = 06.03. 1677-22.02. 1678-ci il. 

Kitabәni ilk dәfә M.Nemәt tәdqiq etmişdir [3, s. 87]. 
7. Qırmızımtıl rәngli daşdan hazırlanmış daş qoç fiquru tipli qәbirüstü xatirә abidәsi (64×66×24 sm). 

Fiqurun ayaqları sınmışdır. Üzәrindәki kitabә tam oxunmamışdır. Mәtni belәdir: 
“Onun sahibi... 1094-cü il”. 

1094 h.i. = 31.12. 1682-19.12. 1683-cü il. 
Kitabәni ilk dәfә M.Nemәt tәdqiq etmişdir [3, s. 89]. 
8. Kәnddә boz rәngli daşdan hazırlanmış başdaşı tipli xatirә abidәsi üzәrindә dә kitabә 

(54×40×7 sm) tәdqiq olunmuşdur. Әrәb dilindә nәsx xәtti ilә hәkk edilmiş kitabәnin mәtninin tәrcü-
mәsi belәdir: 

“Onun sahibi Pәridir. 1101-ci il”. 
1101 h.i. = 15.10. 1689-04.10. 1690-cı il. 

Kitabәni ilk dәfә M.Nemәt tәdqiq etmişdir [3, s. 89]. 
9. Qırmızımtıl rәngli daşdan hazırlanmış daş qoç fiquru tipli qәbirüstü xatirә abidәsi üzәrindә 

kitabә güclü aşınmaya mәruz qalsa da, oxunması mümkün olmuşdur. Әrәb dilindә hәkk edilmiş 
kitabәnin mәtninin tәrcümәsi belәdir: 

“Onun sahibi Muradın oğlu Salmandır”. 
Kitabәdә tarix qeyd olunmamışdır. 

Oxşar abidәlәrlә müqayisә edәrәk XVII әsrә aid etmәk olar. 
10. Kәnddә qırmızımtıl rәngli daşdan hazırlanmış qoç fiquru tipli başqa bir qәbirüstü xatirә 

abidәsi üzәrindә dә hәkk edilәn kitabә tәdqiq olunmuşdur. Fiqurun yan tәrәfindә әrәb dilindә hәkk 
edilәn kitabә güclü aşınmaya mәruz qalmışdır. Kitabәnin mәtnindәn aşağıdakı sözlәr oxunmuşdur: 

“Onun sahibi Mәrdandır. ...ay...”. 
Kitabәnin tarix yazılan hissәsi aşınaraq mәhv olduğu üçün oxunması mümkün olmamışdır. 

Ancaq orada qeyd olunan “ay” sözündәn aydın olur ki, mәtndә kәnddәki digәr abidәlәrdәn fәrqli 
olaraq mәrhumun vәfat etdiyi ay da qeyd olunubmuş. 

Digәr kitabәlәrlә müqayisә edәrәk XVII әsrә aid etmәk olar. 
Kәnddә tәdqiq olunan qoç fiquru tipli qәbirüstü xatirә abidәlәri tәxminәn bir әsrlik dövrü әha-

tә etmәklә, formasına, materialına, kitabәlәrin mәzmununa, xәtt xüsusiyyәtlәrinә görә çox oxşadır-
lar. Ancaq bir fiqur (№ 6) istisna olmaqla bu abidәlәrin heç birinin üzәrindә onları hazırlayan usta-
nın adı qeyd olunmamışdır. Bir fiqurun üstündә mәrhum haqqında mәlumat verәn kitabәnin sonun-
da “Abidin işidir” sözlәri hәkk edilmişdir. Bu abidә hicri 1088-ci ildә hazırlanmışdır. Fikrimizcә, 
Bilәv kәndindә indiyәdәk qalan qoç fiquru tipli xatirә abidәlәrinin bir qismini, әn azından hicri 
1075-ci ildә vәfat etmiş Övliya Quluya, hicri 1078-ci ildә vәfat etmiş Zeynal Bәkiriyә, hicri 1080-ci 
ildә vәfat etmiş Nәcәf Niyazәli oğluna vә s. fiqurların Abid tәrәfindәn hazırlandığını ehtimal etmәk 
olar. 

Hәm dә, qeyd olunan әlamәtlәri imkan verir deyәk ki, bu xatirә abidәlәri hamısı eyni mәr-
kәzdә hazırlanmışlar. Qәtiyyәtlә demәk olar ki, bu abidәlәr, hәmçinin “Elti dağı”nda indiyәdәk qa-
lan dәyirman daşları kәndә kәnardan gәtirilmәmiş, “Dәhnә dәrә”sindә fәaliyyәt göstәrәn vә әhali 
tәrәfindәn “Daşkәsәn” adlandırılan daş üzәrindә işlәmә mәrkәzindә yerli sәnәtkarlar tәrәfindәn 
hazırlanmışdır. Fikrimizcә, bu mәrkәz әtraf kәndlәrin әhalisini dә qeyd olunan mәhsullarla (qәbir-
üstü xatirә abidәlәri, dәyirman daşları, dibәk daşları vә s.) tәmin etmişdir. 

Nәticә. Bilәv kәndinin әrazisindә qeydә alınaraq tәdqiq olunan bu abidәlәr onun Orta әsrlәr 

zamanı yüksәk inkişaf sәviyyәsindә olmasından xәbәr verәn әn sanballı örnәklәrdir. Fikrimizcә, bu 
inkişafın nәticәsi idi ki, Bilәv kәndi XIX әsrin I yarısında, Rusiyaya birlәşdirildikdәn sonra Ordu-
bad dairәsindә yaradılan 5 mahaldan biri Bilәvin adı ilә adlandırılmış, Bilәv kәndi isә 19 kәndi 
(Yuxarı Aza, Aşağı Aza, Der, Yaycı, Subatan dizә, Kәlәntәr dizә, Mirzә Hәsәn dizә, Hüseynәli bәy 
dizә, Xudaverdi bәy dizә, Bilәv, Behrud, Parağa, Tivi, Bist, Әlәhi, Xurs, Dәrә Nürgüt, Nәsirabad, 
Kәrimqulu dizә) birlәşdirәn bu mahalın mәrkәzi olmuşdu [5, s. 623-630]. Mahal Naxçıvan әrazisin-
dә qәdim zamanlardan mәskunlaşmış Kәngәrli tayfasına mәnsub adamlar tәrәfindәn idarә olunmuşdur. 

Çar Rusiyası müstәmlәkәçiliyi vә Sovet hakimiyyәti illәrindә Ordubad bölgәsinin әsas yaşa-
yış mәskәnlәrindәn biri kimi mövcud olan Bilәv kәndi hazırda, müstәqillik dövründә böyük inkişaf 
yolu keçmiş vә Ordubad rayonunun inkişaf etmiş yaşayış mәskәnlәrindәn birinә çevrilmişdir. Hәtta, 
kәndin yaxınlığında, cәnub tәrәfdә Gilançayın üzәrindә su-elektrik stansiyası inşa edilmişdir. 2010-
cu ildә istifadәyә verilәn bu stansiya Naxçıvan Muxtar Respublikası әhalisinin elektrik enerjisinә 
olan tәlәbatının 17 faizini ödәyir. 

Hajifakhraddin Safarli 

 
THE VILLAGE OF BILAV OF THE ORDUBAD DISTRICT: 

HISTORY, MONUMENTS 
 

The article studies the history and the monuments of the village of Bilav, one of the developed 
settlements of the Ordubad region. Based on the analysis of these monuments, which mainly date 
back to the Middle Ages, it is clear that the village was founded approxi-mately in the 5th-7th 
centuries and reached a high level of development during the developed Middle Ages. Epigraphic 
monuments studied in the village confirm that there had been a center for stoneworking and artistic 
stone carving there, and millstones and ram-shaped tombstones had been made in this center. 
 

Keywords: Nakhchivan, Ordubad, Bilav, fortress, settlement, bridge, ram figure, inscription. 

Гаджифахреддин Сафарли 
 

СЕЛО БИЛАВ ОРДУБАДСКОГО РАЙОНА: ИСТОРИЯ, ПАМЯТНИКИ 
 

В статье рассматривается история села Билав, одного из развитых населенных пунктов 
Ордубадского района, и памятников на его территории. На основании анализа этих памятни-
ков, которые в основном относятся к эпохе Средневековья, становится ясно, что поселение 
было основано примерно в V-VII вв. и достигло высокого уровня развития в период разви-
того Средневековья. Изученные в селе эпиграфические памятники подтверждают, что здесь 
действовал центр камнеобработки и художественной резьбы по камню, в котором изготавли-
вались жернова и надгробные камни в форме барана. 
 

Ключевые слова: Нахчыван, Ордубад, Билав, крепость, поселение, мост, фигура барана, надпись. 
 

Daxilolma tarixi: İlkin variant 04.07.2025 
Son variant 29.07.2025 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


